
					此页尚未校对




　〈海心猿繞便好求襌問六觀蔣曙詩苔逕萦廻少四隣小橋流水净無塵好雲礙馬閒留客野鳥穿花不〉

　〈避人坐愛崆峒當面碧吟哦風月滿腔春酒闌小立重翹首憂國思親感慨頻〉黄唐〈縣北六十三里〉

　〈有石室廣約十餘區上有窓通天下有二石人巾幘而坐旁有小石室七俱有石人時時有車馬跡無毒〉

　〈虫蔓草山下居人常聞笙簫音蓋仙宅云〉天竺〈貢水東唐元和初有錢塘天竺僧韜光駐錫此山故〉

　〈名白居易寄韜光詩一山門作兩山門兩寺元來一寺分東澗水流西澗水南峯雲起北峯雲前臺花落〉

　〈後臺見上界鍾淸下界聞遥想吾師行道處天香桂子落紛紛蘇洵嘗見其墨蹟歸爲軾言之後軾過此〉

　〈有詩香山居士留題迹天竺襌師有故家空詠連珠吟疊壁巳亡飛鳥失驚蛇林深野桂寒無子雨浥山〉

　〈薑病有花四十七年真一夣天涯流落淚横斜李朴詩天竺崎嶇絶海邊何人分作贛江襌鷲山巧疊三〉

　〈峯石葛塢深疏兩派泉一醉風光能幾許十年塵迹尚休然欲題豹隱還相笑望斷長空簇瞑烟〉天

　南〈縣東百餘里舊有盧光綢驛亭〉杏林〈縣西百里舊傳有仙種杏其上〉中峯〈縣北七十里與〉

